
   Ĕç пӳлĕмне пăхатăп тиркешӳллĕн,

йăлăхтарса çитсен, тарăхупа. 

Шӳтлетĕп хам: манран, тен, пулĕ  ӳлĕм 

алла вĕрентнĕ сăнчăрти упа? 

Ма пурăнар-ха, критик, хусканусăр? 

Çуралтăр пирĕнте те çулçӳрен, 

çĕршыв илемĕ йыхăртăр пӳртрен, 

шанатăп: çул çинче эс пулмăн туссăр. 

Санпа вăл çĕн кунсен поэчĕн шухă

чĕлхипеле хивре калаçасса 

иккĕленместĕп: мĕн сиксе-ши тухĕ? 

Анчах çакна калатăп ал çапсах: 

темле пулсан та, критикпа поэт 

юрлаймĕç пурпĕр кăмăллă дуэт.

  